ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի ՆԻՍՏԻ N 11 ԱՐՁԱՆԱԳՐԱՅԻՆ ՈՐՈՇՄԱՆ  ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
      Անհրաժեշտությունը: «Հայաստանի Հանրապետությունում գյուղատնտեսական տեխնիկայի ֆինանսական վարձակալության` լիզինգի պետական աջակցության ծրագրին հավա​նու​թյուն տալու մա​սին» Հայաստանի Հանրապետության կառավարության արձանագրային որոշման մեջ լրացում և փոփոխություններ կատարելու մասին» ՀՀ կառավարության արձանագրային որոշման նախագծի ընդունման անհրաժեշտությունը պայմանավորված է Հայաստանի Հանրապե-տության կառավարության 2017 թվականի մարտի 17-ի նիստում հավանության արժանացած Հայաստանի Հանրապետությունում գյուղատնտեսական տեխնիկայի ֆինանսական վարձակալության` լիզինգի պետական աջակցության ծրագրի մեկնարկից հետո ծրագրով սահմանված գյուղատնտեսական տեխնիկայի տեսականուց (տրակտորներ տարբեր մակնիշների, հացահատիկահավաք կոմբայններ, հավաքիչ-մամլիչներ, տրակտորային շարքացաններ, տրակտորային գութաններ, տրակտորային խոտհնձիչներ, կարտոֆիլատնկիչներ, կարտոֆիլա-քանդիչներ, կուլտիվատորներ, ֆրեզներ, սրսկիչներ) բացի այլ գյուղատնտեսական տեխնիկայի տեսակներ ձեռք բերելու տնտեսավարողների  պատրաստակամությամբ և ֆինանսական վարձակալության` լիզինգի պետական աջակցության ծրագրի շրջանակներում  գյուղատնտեսությունում տնտեսավարողների կողմից ձեռք բերվող  գյուղատնտեսական տեխնիկայի տեսականու գծով առկա սահմանափակումը վերացնելու նպատակահարմարությամբ: Գյուղատնտեսական տեխնիկայի վերազինման ներկա հրամայական պահանջի և գյուղատնտեսությունում տնտեսավարողների ցածր վճարունակության պայմաններում կընձեռվի հնարավորություն գյուղատնտեսական տեխնիկայի հնարավորինս լայն տեսականու ձեռք բերման համար, մատչելի մեխանիզմների` ֆինանսական վարձակալության` լիզինգի տոկոսադրույքի սուբսիդավորման միջոցով: Միաժամանակ, հաշվի առնելով, որ ՀՀ կառավարության 16.03.2017թ. N 249-Ն որոշմամբ գյուղատնտեսական տեխնիկայի լիզինգի տոկոսադրույքների սուբսիդավորման նպատակով 2017թ. հատկացվելիք գումարը նախատեսվել է տրամադրել ոչ թե միանվագ, այլ ս.թ. 2-րդ, 3-րդ և 4-րդ եռամսյակներում, ՀՀ կառավարության 16.03.2017թ. N 11 արձանագրային որոշման 31-րդ կետով հավանության արժանացած Հայաստանի Հանրապետությունում գյուղատնտեսական տեխնիկայի ֆինանսական վարձակալության` լիզինգի պետական աջակցության ծրագրի 25-րդ կետի 10-րդ ենթակետի «դ» պարբերությունից պետք է հանել «10-օրյա ժամկետում» բառերը: 
         Ընթացիկ իրավիճակը և խնդիրները: Հայաստանի Հանրապետության կառավարության 2017 թվականի մարտի 17-ի նիստի N 11 արձանագրային որոշման հիման վրա Հայաստանի Հանրապետությունում մեկնարկել է մինչև 9% տոկոսադրույքի 7 տոկոսային կետի սուբսիդավորմամբ տրամադրվող գյուղատնտեսական տեխնիկայի ֆինանսական վարձակալության՝ լիզինգի պետական աջակցության  ծրագիրը, որով գյուղատնտեսությունում տնտեսավա-րողներին  նախատեսվում է տրամադրել տրակտորներ տարբեր մակնիշների, հացահատիկահավաք կոմբայններ, հավաքիչ-մամլիչներ, տրակտորային շարքացաններ, տրակտորային գութաններ, տրակտորային խոտհնձիչներ, կարտո-ֆիլատնկիչներ, կարտոֆիլաքանդիչներ, կուլտիվատորներ, ֆրեզներ, սրսկիչներ: Ծրագրի իրագործման շրջանակներում ստորագրվել է հուշագիր ՀՀ գյուղատնտեսության նախարարության, ՓՄՁ ԶԱԿ-ի, ԳՖԿ-ի, ՓՄՁ ներդրումներ ՈՒՎԿ-ի միջև, ՀՀ գյուղատնտեսության նախարարության կայքով, խորհրդատվա-կան համակարգի միջոցով, ԶԼՄ-ներով և այլ միջոցներով իրազեկվել է ծրագրի մասին: Ներկա փուլում ծրագրի մասնակիցներն են՝ «ՓՄՁ ներդրումներ ՈՒՎԿ» ՓԲԸ-ն` որպես լիզինգային ընկերություն, գյուղատնտեսական տեխնիկայի մատա-կարարներ են՝ «Սպեցմաշ» ՍՊԸ, «Հրաշք Այգի» ՍՊԸ:
    Ծրագիրը մեծ հետաքրքրություն է առաջացրել  գյուղատնտեսությունում տնտեսավարողների շրջանում: Միաժամանակ, գյուղատնտեսությունում տնտեսա-վարողների կողմից պատրաստակամություն է հայտնվում ձեռք բերելու այլ գյուղատնտեսական տեխնիկայի տեսականի, որոնց տրամադրումը ծրագրի շրջանակներում հնարավոր չէ` ծրագրում գյուղատնտեսական տեխնիկայի տեսա-կանու գծով առկա սահմանափակման պատճառով: Մինչդեռ, մշակելի հողակտորների ներկայիս կտրտվածությունը, չափերը և մշակաբույսերի բազմազանությունը պահանջում են նաև հավաքակազմի տեխնիկական միջոցների տեսակների փոփոխություն և առավել լայն տեսականի: 
    Տվյալ բնագավառում իրականացվող քաղաքականությունը: Գյուղատնտեսու​թյան  տեխնիկական վերազինման նպատակային ծրագրերի մշակմանը և դրանց իրականացմանը կարևոր դեր է հատկացվում ոլորտում տարվող պետական քաղաքա​կանության մեջ: Մասնավորապես, ագրարային ոլորտի համար ուղենիշային համարվող փաս​տաթղթերի` Հայաստանի Հանրապետության գյուղի և գյուղատնտե​սության 2010-2020 թվականների կայուն զարգացման ռազմավարության և Հայաս​տանի Հանրա​պե​տության 2014-2025 թվականների Հեռանկարային զարգացման ռազմավարա​կան ծրագրի կարևոր խնդիրներից է նաև գյուղատնտեսության արտադրատեխնիկական սպասարկում-ների զարգացումը և արտադրության տեխնիկական հագեցվածության բարձրացումը: Հայաստանի Հանրապետության գյուղի և գյուղատնտե​սության 2010-2020 թվականների կայուն զարգացման ռազմավարության դրույթներին համապատասխան` խնդրի լուծումը պահանջում է տևական և համալիր միջոցառումների իրականացում, մասնավորապես գյուղատնտեսական տեխնիկայի մատչելի պայմաններով մատակարարման` լիզինգային մեխանիզմների կիրառման միջոցով:
      Կարգավորման նպատակը և բնույթը: Հիմնական նպատակը` գյուղատնտեսությունում տնտեսավարողներին մատչելի պայմաններով, մասնավորապես լիզինգային մեխանիզմների կիրառմամբ գյուղատնտեսական տեխնիկայի առավել լայն տեսականու մատակարարումն է, արդյունքում՝ գյուղատնտեսական հողատեսքերի արդյունավետ օգտագործման և ապրանքային արտադրության կազմակերպման համար նպաստավոր պայմանների ստեղծումը: Նախատեսվում է գյուղատնտեսությունում տնտեսավարողների համար առաջարկել գյուղատնտեսական տեխնիկայի առավել լայն տեսականու ձեռքբերման համար մատչելի  և արդյունավետ մոտեցումներ: 
      Նախագծի մշակման գործընթացում ներգրավված ինստիտուտները և անձինք: Նախագիծը մշակվել է ՀՀ գյուղատնտեսության նախա​րարու​թյան աշխատակազմի կողմից: 
      Ակնկալվող արդյունքը: Ծրագրում լրացում կատարելու արդյունքում նախադրյալներ կստեղծվեն ինչպես մատչելի մեխանիզմների կիրառմամբ  գյուղատնտեսությունում տնտեսավարողների վճարունակ պահանջարկի բավարարման` գյուղատնտեսական տեխնիկայի հավաքակազմի հիմնական տեսականու որոշակի նորացման, այնպես էլ գյուղատնտեսական տեխնիկայի նոր արդիական տեսակներ գյուղատնտեսությունում ներդնելու համար: Առավել բարենպաստ պայմաններ կստեղծվեն գյուղացիական տնտեսությունների կողմից ապրանքային արտադրության կազմակերպման և հետագա զարգացման համար:
     Այլ տեղեկություններ: Այլ տեղեկություններ չկան:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի ՆԻՍՏԻ N 11 ԱՐՁԱՆԱԳՐԱՅԻՆ ՈՐՈՇՄԱՆ  ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2017 թվականի մարտի 16-ի նիստի N 11 արձանագրային որոշման  մեջ լրացում և փոփոխություններ կատարելու մասին» ՀՀ կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում։

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի ՆԻՍՏԻ N 11 ԱՐՁԱՆԱԳՐԱՅԻՆ ՈՐՈՇՄԱՆ  ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2017 թվականի մարտի 16-ի նիստի N 11 արձանագրային որոշման  մեջ լրացում և փոփոխություններ կատարելու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերի ընդունման անհրաժեշտությունը բացակայում է։
Միջազգային պայմանագրերով ստանձնած պարտավորությունների հետ համապա​տասխանությունը`  համապատասխանում է:

